ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447]«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ Կառավարության որոշման նախագծի (այսուհետ` Նախագիծ) ընդունումը պայմանավորված է Առողջության համընդհանուր ապահովագրության վարձու աշխատողների ապահովագրավճարի սուբսիդավորման բնականոն գործընթացն ապահովելու համար:
ՀՀ առողջապահության նախարարության 2026 թվականի պետական բյուջեով հատկացված է 1,0 մլրդ ՀՀ դրամ, որը նախատեսված էր ընդամենը մեկ ամսվա համար և ևս 11,5 մլրդ ՀՀ դրամ նախատեսված էր որպես 2026 թվականի ժամանակահատվածում առաջնահերթությունները` շուրջ 160,615 ապահովագրավճարի սուբսիդիա ստացող վարձու աշխատողների համար: 
Հաշվի առնելով վերոգրյալը և այն, որ մինչ օրս այդ գումարները չեն հատկացվել, սույն նախագծով նախատեսվում է կատարել վերաբաշխում` 5,548,814.0 հազ. դրամի չափով: 
Սուբսիդավորվող անձանց քանակը 2026 թվականի հունվար-մայիս ամիսների համար կազմում է.
Հունվար` 146113, Փետրվար` 145573, Մարտ` 174555, Ապրիլ` 188216, Մայիս` 199422, հունիս` 237590, ֆինանսավորման չափը կազմում է 6,548,814.0 հազ. դրամ, հաշվի առնելով միջոցառման համար հատկացված 1,000,000.0 հազ. դրամը, անհրաժեշտ է 5,548,814.0 հազ. դրամ:
2. Ակնկալվող արդյունքը․ 
Համաձայն «Առողջության համընդհանուր ապահովագրության մասին» ՀՀ օրենքի 46-րդ հոդվածի 17-րդ մասի` պետական բյուջեից ֆինանսների բնագավառի պետական կառավարման լիազոր մարմինը` յուրաքանչյուր ամիս Առողջության համընդհանուր ապահովագրության Հիմնադրամի կողմից ներկայացված հանձնարարագրի հիման վրա յուրաքանչյուր սուբսիդավորվող անձի համար Հիմնադրամի գանձապետական հաշվին է փոխանցում 6000-ական դրամ:  
Նախագծի ընդունմամբ ապահովվելու է առողջության համընդհանուր ապահովագրության ֆինանսկան միջոցների հատկացման գործընթացի բնականոն ընթացքը:
3. Իրավական ակտի նախագիծը մշակող պատասխանատու մարմինը. Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ. 
Ներկայացված նախագիծը բխում է բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից:

